
Ntseeg los sis tsis ntseeg, kev kawm pib thaum yug los
Txhua tus neeg xav ua qhov zoo tshaj rau nws tus me nyuam. Kev saib cov phau ntawv nrog koj tus 
me nyuam txhua hnub yog ib qho tseem ceeb tshaj uas koj yuav ua tau los pab nws lub neej yav tom 
ntej no. Kev sib koom cov phau ntawv ua ke pab txhawb koj tus me nyuam tus cag rau kev kawm. 
Kev taw rau cov duab hauv ib phau ntawv, hais cov lus sib dhos (rhymes), nqua yas suab, sau cov lus, 
thiab ua si ua ke ua rau koj tus me nyuam npaj mus kawm ntawv tau zoo zog. Koj tus me nyuam lub 
peev xwm kawm loj hlob los ntawm qhov koj sib txuas lus nrog nws, tsis yog los ntawm ib daim 
screen los yog ib qho khoom ua si qhia txog kev kawm. Cog lub noob rau txoj kev kawm mus tag 
lub neej los ntawm qhov nthuav txoj kev nyeem ntawv ua ke nrog koj tus me nyuam kom loj hlob.

Nyeem ntawv nrog koj tus me nyuam me
Muaj ntau txoj kev los nyeem ntawv nrog koj tus me nyuam. Yuav nyeem tau ntawv thaum lub sij hawm mus pw, thaum nyob hauv npav, 
thaum koj tos ib lub sij hawm uas tau teem tseg, los yog tom qab noj mov tas. Txhua zaus koj muaj ib phau ntawv nyeem thiab ib qho chaw 
zoo zaum yog ib lub sij hawm zoo los saib cov phau ntawv ua ke. Niam txiv, niam tais yawm txiv los yog pog yawg, cov nus muag, thiab cov 
neeg laus uas tu me nyuam mas yog cov neeg nyeem ntawv uas tseem ceeb rau cov me nyuam yau. Zaum kom ze koj tus me nyuam—
saum koj txhais ncej puab, zaum ib sab ntawm nws, hauv ib lub rooj, los yog saum txaj. Taw rau cov duab thiab nug cov lus nug. Siv sij hawm 
los mloog koj tus me nyuam cov lus teb. Nyeem mus mus los los cov phau ntawv uas nws nyiam heev thiab nrhiav cov phau ntawv tshiab 
hauv lub tsev qiv ntawv saib.

Siv koj lub tsev qiv ntawv saib rau pej xeem
Zoo siab txais tos txhua tus rau hauv lub tsev qiv ntawv saib rau pej xeem. Koj nyeem tau cov phau ntawv hauv lub tsev qiv ntawv saib 
thiab koom tau rau hauv cov kev pab nyeem dab neeg dawb rau cov me nyuam mos liab thiab cov me nyuam yau. Kev ua ib daim khaj tom 
tsev qiv ntawv saib yog ua dawb xwb rau koj thiab koj tus me nyuam. Muaj ntau cov tsev qiv ntawv saib muaj cov chaw ua si thiab cov dej 
num ua si rau cov me nyuam me uas tab tom kawm. Nug koj tus neeg ua hauj lwm hauv lub tsev qiv ntawv saib kom muab kev pab nrhiav 
cov phau ntawv rau koj tus me nyuam me.

Mus xyuas ntawm GrowingWisconsinReaders.org rau cov lus qhia ntxiv txog kev nyeem ntawv thiab cov tsev qiv ntawv saib. 

Yuav nyeem ntawv kom zoo nrog cov me 
nyuam mos liab, cov me nyuam mos, thiab 

cov me nyuam yau li cas 

Thaum Muaj Hnub Nyoog Li No
Cov me nyuam mos liab txaus siab rau thiab teb cov suab, lus, thiab 
lus sib dhos uas hais mus mus los los. Cov me nyuam nyiam qog 
cov suab lawv hnov thiab tshawb nrhiav thiab nyiam cov phau ntawv 
uas siv lawv lub qhov muag, pob ntseg, thiab qhov ncauj. Thaum koj 
tus me nyuam hlob zuj zus, nws yuav taw rau thiab hais cov npe rau 
cov duab hauv phau ntawv thaum uas nug txog.

Nyeem Ntawv Ua Ke
Cov me nyuam mos liab liab nco tau cov ntsej muag thiab cov suab 
ntawm cov neeg uas lawv paub thiab yuav pib txuas cov phau ntawv 
nrog cov neeg uas nws hlub heev. Nrhiav sij hawm los nyeem ntawv 
txhua hnub-txawm tias nws tsuas yog ob peb feeb ib zaug twg xwb. 
Qiv los yog yuav cov phau 
ntawv uas muaj cov duab 
muaj kob ntau heev thiab 
ib co lus uas muaj feem 
rau cov duab; piv txwv 
li, cov duab ntawm cov 
tsiaj uas muaj cov lus 
qhia seb tus tsiaj hais 
dab tsi. Ua tus qauv 
qhia rau koj tus me 
nyuam seb yuav tuav 
thiab siv ib phau 
ntawv kom yog li cas.

Ib Co Kws Sau Ntawv 
uas Yuav Txaus Siab Rau
• Eric Carle 
• Lucy Cousins 
• Denise Fleming 
• Bill Martin, Jr. 
• Leslie Patricelli

Daim Duab Loj
Zoo nkaus li lub vaj teb uas npaj cog tau qoob loo lawm, koj tus me 
nyuam mos liab lub hlwb nws npaj kawm. Thaum muaj hnub nyoog li 
no, koj tus me nyuam mos liab yuav tsum tau paub kawm los ntawm 
koj seb yuav sib txuas lus li cas (hais lus, saib, mloog). Tham, nqua 
yas suab, thiab nyeem ntawv rau koj tus me nyuam mos liab. Txawm 
tias zoo nkaus li koj tus mos liab tsis quav ntsej los, nws kawm siv 
lus los ntawm tus kws qhia uas zoo tshaj plaws-KOJ!

Me nyuam mos liab
(0-18 lub hlis)

Cov Me Nyuam Mos
(1-3 xyoos)

Hnub Nyoog Pib 
Kawm Ntawv (3-5 xyoos)

Hnub Nyoog Kawm Ntawv 
(5-6 xyoo)

Thaum Muaj Hnub  
Nyoog Li No
Cov me nyuam mos qog cov lus sib 
dhos thiab cov kev ua ub no. Koj tus me 
nyuam tej zaum yuav kom nquab thiab 
nrog hais cov lus sib dhos thiab cov 
yas suab thiab cov lus, xws li “Twinkle 
Twinkle Little Star.” Cov me nyuam me 
nrhiav, qog, thiab ua zoo tib yam li cov 
yas suab thiab cov kev ua si uas hais 
txog cov tsiaj ntawv. Lawv nkag siab 
tias cov lus hauv ib phau ntawv nws 
muaj ib lub ntsiab lus tseem ceeb. 
Koj tus me nyuam mos yuav pib siv 
cov twj sau ntawv los ua cov cim.

Nyeem Ntawv Ua Ke
Cov me nyuam mos nws tswm xeeb tsis ntev, li no tsis 
ua cas yog tias koj tus me nyuam tsis zaum nrog koj kom tas phau 
ntawv; lub sij hawm los nyeem dab neeg me ntsis nws zoo dua qhov 
uas tsis muaj sij hawm los nyeem kiag li. Thaum koj nyeem, taw rau 
cov lus thiab cov duab nyob hauv nplooj ntawv uas paub txog me 
ntsis. Koj tus me nyuam yuav pib nkag siab tias yuav muab cov lus 
tso ua ke tau los qhia ib zaj dab neeg thiab muaj ib lub ntsiab lus. 
Caw koj tus me nyuam mos los tuav ib phau ntawv thiab/los yog tig 
cov nplooj ntawv thaum koj nyeem. Nug koj tus me nyuam cov lus 
nug uas nws yuav tau siv tswv yim teb, xws li, “Koj xav tias yog vim li 
cas qhov no ho tshwm sim?”

Ib Co Kws Sau Ntawv uas Yuav Txaus Siab Rau
• Alma Flor Ada 
• Byron Barton 
• Donald Crews 
• Helen Oxenbury 
• Rosemary Wells

Daim Duab Loj
Zoo nkaus li ib tsob nroj tsuag uas tshem cov cag tawm hauv cov av, 
koj tus me nyuam kawm txog lub ntiaj teb ib ncig nws, txawm tias koj 
saib tsis tas cov nws paub. Koj tus me nyuam mos lub hlwb yuav tsum 
tau sim seb cov khoom zoo li cas, kov seb zoo li cas, nrov li cas, tsw 
li cas, thiab qab li cas. Kev nkag siab txog cov kob, cov tsiaj ntawv, cov 
zauv, thiab cov tsiaj, thiab cov kev rov (opposites) yuav pab npaj tau 
koj tus me nyuam mus kawm ntawv. Nyeem cov phau ntawv uas nws 
nyiam tshaj plaws mus mus los los pab tau kom nws lub hlwb muab 
khoom los sib txuas ua ke.

Thaum Muaj Hnub Nyoog Li No
Koj tus me nyuam yuav kom koj nyeem ib zaj dab neeg hauv phau 
ntawv rau nws. Cov me nyuam muaj hnub nyoog pib kawm ntawv 
pib nco tau thiab muab cov suab thiab lus sib dhos los tso ua ke 
nrog cov lus uas muaj ntsis zoo ib yam. Koj tus me nyuam yuav qhia 
tau qhov txawv ntawm cov tsiaj ntawv thiab lwm cov cim. Qhia cov 
tsiaj ntawv rau koj tus me nyuam thiab lawv cov suab ua cov lus uas 
nws paub, tshwj xeeb yog nws lub npe.

Nyeem Ntawv Ua Ke
Thaum nyeem ib phau ntawv uas muaj cov lus sib dhos rau ib tug 
me nyuam, nco ntsoov hais ntsi ntsees rau cov lus sib dhos, xws li 
“fat cat.” Hais thiab taw rau cov tsiaj ntawv, cov puzzles los yog cov 
khoom ua si, thiab hauv koj tus me nyuam cov khaub ncaws. Thaum 
saib ib phau ntawv muaj duab, taw rau lo lus nyob hauv qab daim 
duab thiab nug tus me nyuam, “Koj xav tias lo lus no hais li cas?” 
Qhuas koj tus me nyuam rau qhov nws tswm xeeb rau cov tsiaj 
ntawv, cov lus, thiab cov suab.

Ib Co Kws Sau Ntawv 
uas Yuav Txaus Siab 
Rau
• Lois Ehlert 
• Kevin Henkes 
• Keiko Kasza 
• Laura Vaccaro Seeger 
• Mo Willems

Daim Duab Loj
Koj tus me nyuam yuav loj 
hlob ceev los ua ib tug neeg 
nyeem ntawv thaum uas nws 
nkag siab tias cov tsiaj ntawv 
thiab cov duab yog cov cim 
uas qhia txog cov dab neeg. 
Koj tus me nyuam uas muaj hnub nyoog 
kawm ntawv lub hlwb tseem pib los nkag siab txog qhov yooj yim 
ntawm sij hawm, li no cov phau ntawv muaj duab uas ib yam dab tsi 
tshwm sim ntev mus mas lawv nyiam heev. Zoo ib yam nkaus li ib 
tsob nroj ntsuag yuav tsum tau lub hnub ci thiab dej thiaj li loj hlob, 
koj tus me nyuam me yuav tsum tau nyeem ntau ntau zaj dab neeg 
nrog koj kom nws thiaj li npaj kawm nyeem ntawv tau.

Thaum Muaj Hnub Nyoog Li No
Cov me nyuam muaj hnub nyoog kawm ntawv nco tau thiab ua cov 
lus sib dhos. Nws paub txog cov suab uas yog ib lub thiab cov suab 
uas yog ntau lub. Koj tus me nyuam nkag siab tias cov phau ntawv 
muaj neeg, txheej txheem uas tej yam dab tsi tshwm sim, thiab lub 
ntsiab ntawm zaj dab tsi. Nws sau cov tsiaj ntawv uas cim tau thiab 
pib sau nws lub npe thiab ob peb lo lus. 

Nyeem Ntawv Ua Ke
Nyeem cov phau ntawv txog paj huam thiab 
cov lus sib dhos rau koj tus 
me nyuam mus tas li kom 
xwm yeem. Nrog koj tus me 
nyuam qw, nqua yas suab, 
thiab ua si nrog cov ntiv tes 
ua ke uas muaj txuam nrog 
cov lus sib dhos thiab cov 
suab. Txhawb kom koj tus 
me nyuam qhia ib zaj dab 
neeg uas hais tias, “Muaj 
dab tsi tshwm sim thaum 
pib hauv zaj dab neeg? 
Muaj dab tsi tshwm sim 
txuas mus? Thiab muaj dab tsi tshwm 
sim thaum kawg hauv zaj dab neeg?” 

Ib Co Kws Sau Ntawv uas Yuav Txaus Siab Rau
• Bob Graham 
• Yumi Heo 
• Jerry Pinkney 
• Lynn Reiser 
• Carmen Tafolla

Daim Duab Loj
Tib yam li cov nroj tsuag pib hlav nplooj thiab paj thaum lawv siab 
tuaj, koj tus me nyuam txoj kev kawm nws yuav tawg paj txi txiv 
tom tsev kawm ntawv. Koj tseem yog koj tus me nyuam tus kws 
qhia ntawv tseem ceeb tshaj plaws, thiab nws yuav tsum tau hnov 
cov dab neeg thiab kev txhawb nqa los ntawm koj. Kev nyeem 
ntawv ua ke txhua hnub tiv thaiv koj tus me nyuam los ntawm kev 
nyuab siab thiab pab kom nws loj hlob ua ib tug neeg nyeem ntawv 
uas muaj zog thiab ua tau nws tus kheej.


